
Қазақ әдебиеті кафедрасының 50 жылдығы, ф.ғ.д., профессор Ж.Қ.Смағұловтың Ж.Қ.Смағұловтың 60 жылдық мерейтойы

Но все же главная его привязанность – это люди. Многочисленные студенты, которые в 
нем ищут поддержку и вместе с ним развивают его идеи. Коллеги в нем находят внимательного, 
доброжелательного слушателя и советчика. Он доброжелательный и мудрый в общении. Профессор 
Смагулов Жандос Кожахметович – человек необыкновенной смелости, верности долгу и убеждениям. 

Қазақ әдебиеті сынының тарихында өзіндік жаңалығымен, сонылығымен келген ұстазымыз 
Жандос Қожахметұлы арқалы алпыс жасқа келіп отыр. Өзінің ашық мінезді, кең пейілді табиғатымен 
танымал Жакең ғылым жолында өзіндік мектебін қалыптастырған ұлағатты ұстаз, филология 
ғылымдарының докторы, профессор, Халықаралық Ақпараттандыру Академиясының (МАИН) 
академигі, әдебиеттанушы ғалым, сыншы.

Профессор Ж.Смағұловтың зерттеу нысанасының басты бағыты – ұлттық әдебиеттану 
ғылымының тарихы мен әдіснамасының мәселелері. Қазақ халқының сыншылдық-эстетикалық, 
әдеби-теориялық, әдеби-тарихи көзқарастардан құралатын ұлттық ғылыми-зерттеушілік ой-
пікірінің туып-қалыптасу жолдарын ғылыми таразылады. 1993 жылы 10.01.02 - «Қазақ әдебиеті» 
мамандығы бойынша «Қазақтың әдеби мұрасын игеру проблемалары» деген тақырып бойынша 
кандидаттық, 2009 жылы «Қазақ әдебиеттану ғылымының туу және қалыптасу жолдары» атты 
тақырыпта докторлық диссертация қорғады. Ж. Смағұлов - 4 монография, 5 оқулық пен оқу құралы 
және бірнеше оқу-әдістемелік құралдардың, 200-ден астам ғылыми және сын мақалалардың авторы.

Ғалым ағамыздың еңбектерінің тізімін саралайтын болсақ қазақ әдебиеті сынының тарихы, 
қазақ әдебиеттану ғылымының туу, қалыптасу, даму жолдары төңірегінде мынадай мәселелерді 
көтергендігін байқаймыз:

1.	 1920-30 жылдардағы фольклортану мәселелері.
2.	 1940-1955 жылдардағы ғылыми-зерттеушілік ой-пікірдің дамуы мен дағдарысы.
3.	 1956-1970 жылдар аралығындағы қазақ әдебиеттануындағы ізденістер мен іркелістер.
4.	 Т.Кәкішұлы және қазақ әдебиеті сыны тарихының зерттелуі.
5.	 ХІХ ғасыр соңы мен ХХ ғасыр басындағы фольклортану.
6.	 Ғұмырнамалық зерттеулер мен өлең сөздің теориялық мәселелері.
7.	 Қазақ библиографиясының тарихы.
8.	 Қазақ библиографиясының қалыптасу жолдары .
9.	 Қазақ әдебиетінің ғылыми тарихын жасау проблемасы.
10.	  Қазақ әдебиеттану ғылымының туу дәуірі (1900-1941 ж.ж.)
11.	  Қазақ әдебиеттану ғылымының қалыптасу кезеңі.
12.	  Қазақ әдебиеттануындағы ғылыми мектептер.
13.	 Ұлттық библиографияны жасаудағы алғашқы қадамдар.
14.	  Ұлттық әдеби-теориялық ой-пікір.
15.	  Ұлттық әдебиеттанудың 1970-1990 жылдардағы даму арналары.
16.	  Ә.Бөкейханұлы - әдебиеттанушы ғалым.
17.	  Әдеби мұраны зерттеудің негізгі арналары.
18.	  Әдеби мұраны игерудің өзекті мәселелері (1920-30 ж.ж.)
19.	  Әдеби сын тарихы және ғылыми мектептер.
20.	  Әдебиет тарихын зерттеу мен дәуірлеудегі ізденістер.
21.	  Әдебиет тарихының 1920-30 жылдардағы зерттелуі.
«Қазақ әдебиеттану ғылымының тарихы» (1999), «Ұлттық әдебиеттану әлемі» (2005) атты 

«ТӘУЕЛСІЗДІК ЖӘНЕ ҰЛТТЫҚ ӘДЕБИЕТТАНУ ҒЫЛЫМЫ» атты республикалық ғылыми-практикалық конференция

монографияларында қазақтың ғылыми-зерттеушілік ой-пікірінің бастауларын сонау VІ ғасырдан 
бері қарай жазба жәдігерлердің хатқа түсуінен жол тартқан алғашқы ізденістер мен руна жазуының 
пайда болуынан бастайды. Түрік қағанаты аталған алып империяның және Орта ғасырлардағы түркі 
ғалымдардың әдебиетті өнер деп тану жолындағы бүкіл әлемдік өркениетке қосқан үлес-салмағы 
тұңғыш рет пайымдалады. Осы монографияларында ұлттық әдебиеттану ғылымының тарих 
алдындағы кезеңін (предыстория науки), туу, қалыптасу және даму жолдарын нақты дәуірлерге бөле 
келіп, еуропацентристік көзқарастардағы қағидаға айналып кеткен тұжырымдарға қарсы ұлттық 
мүддедегі тың ойларын ғылыми айналымға енгізді. Ж. Смағұловтың бұл монографияларында 
әдебиет туралы ұлттық ғылымның жеке сала ретінде туып - қалыптасу жолындағы ізденістері мен 
іркілістері, табыстары мен кемшіліктері кешенді түрде сараланған.[1, 2]

Сонау ежелгі дәстүрдегі барша түркі жұртына ортақ әдеби мұралар мен  Әл-Фараби т.б. 
ғұламалар еңбектеріндегі  әдебиеттану  ғылымына байланысты тұжырымдар, одан бертіндегі ұлттық 
әдебиеттімізді дәуірлерге бөліп жүрген  үрдісімізге сәйкес айтылған, жазылған құнды пікірлер, 
халқымыздың біртуар перзенттері  Ә.Бөкейханов, А.Байтұрсынов, Ж.Аймауытов т.б. еңбектері -  бәрі 
де ұлттық мұраның, барша түркі жұртының ой-санасынан  туған асыл ойларды ғылыми айналымға 
түсіруге алғышарттар жасалған.  Өзімізге бертінде ғана мәлім болып, шығармашылықтарын енді 
ғана зерделеп жатқан түркі ғұламаларының аталмыш проблема бойынша атқарған істері ғана емес, 
жалпы адамзаттық ғылым-білімге, өркениетке  сіңірген еңбектері де көркем шежіреге айналған. 
Автор қазіргі әлемдік әдебиеттану ғылымында белгілі дәрежеде  қалыптасып қалған терминдер мен 
теориялық жайттардың қазақ әдебиеттану ғылымындағы қалыптасуын ғана емес, сонымен бірге 
сол процестің өзіндік ерекшеліктерін де жан-жақты талдайды. Ұлттық әдебиеттану ғылымындағы 
әдебиет тарихы мен әдебиет сыны және әдебиет теориясы салалары өзара іштей байланыста, біртұтас 
органикалық бірлікте қарастырылған. Күні кешегі тоталитарлық режим, алып кеңістікті иеленген 
империя тұсындағы ұлттық ой-пікірге қойылған тосқауылдың қазақ әдебиеттану ғылымына да 
тигізген кесір-кесапаты көптеген даму процесіне іркелістер тудырғаны, осыдан келіп, озық ойдың 
қаншалықты дәрежеде тұмшаланып келгені нақты дәлелдермен, ғылыми айғақтармен шебер 
зерделенген. 

Әдебиет туралы ұлттық ғылымның туу, қалыптасу кезеңін айқындауда ғалым ұсынып 
отырған жүйелеу ғылыми негізде де дәйекті. Сондықтан да «Қазақ халқына да ортақ көне түркі 
жазба ескерткіштерінен бастап ХХ ғасырға дейінгі уақыт аралығы қазақ әдебиеттану ғылымының 
тарихы алғы шарттардан тұратын тарих алдындағы дәуір, ұлттық ғылым ретінде туу кезеңі – 
1900-1940 жылдар, қалыптасу дәуірі – 1940-1970 жылдар аралығында өтті» (10-11) деген пікірі 
[2] зерттеушінің алдына қойған міндетінің қаншылықты салмақты екенін байқатса керек. Кітапта 
аталған кезеңдердегі ұлттық әдебиеттану белестерін тануға, талдауға, оның қиын да күрделі жолды 
өткере отырып дамығанын айқындауда сәтті қадамдар жасалған.

Зерттеудің күрделілігі мен қарастырылып отырған ғылыми мәселелердің ауқымдылығы 
авторға мол жауапкешілік жүктелгенін айқындайды. Әдебиет тарихы, әдебиет сыны, әдебиет 
теориясы сияқты әдебиеттанудың басты салаларындағы жетістіктерін мұқият екшеп, жан-жақты 
саралағанда ғана тұтас ғылымының маңызын ашып көрсету мүмкіндігі тумақ. Міне, осы тұрғыдан 
алғанда «Қазақ әдебиеттану ғылымының тарихы» еңбегін тың ізденіс деп бағалаған орынды.

Жандос ағаның ғылымдағы сара жолымен қатар ұстаздығы да ерекшеленіп тұрады. Алғашқы 
ғалым болып қалыптасу жолында мектептегі атқарған қызметі де өзінің өсу жолындағы бір 
баспалдағы десек қателеспеспіз. Жакеңнің қазіргі таңдағы студенттерге қазақ әдебиеті сынының 
тарихынан, әдеби мұраны игеру мәселелері төңірегінде оқитын лекциялары тағылымдық, танымдық 
сипатымен ерекшеленеді. 

Жандос ағай өзіміздің жоғары оқу орнындағы ұстаздық қызмет атқаруымызға, ғылым жолына 
келуімізге көп ықпал еткен ғалым-ұстаз ағаларымыздың бірі. Бұған ағамыздың бауырмал, жанашыр 
қасиеттері де өз әсерін тигізді.Қашанда болсын жанынан шәкірттері, студенттері табыла отырып, сол 
кісінің ықпалымен ғылымның сан-салалы жолдарына бағыт- бағдар алып, дипломдық, магистрлік, 
кандидаттық жұмыстар жазылды және жазыла бермек. 

Осы ғалымдық, ұстаздық еңбегінің жемісі ретінде жас мамандарды тәрбиелеу саласындағы 
жемісті еңбегі үшін «Жоғары оқу орнының үздік оқытушысы» атағы да берілді. 

Әдебиеттану ғылымы саласында қол жеткізген құнды еңбектері арқылы профессор Жандос 

ағамыз Қазақстан ғалымдары қауымының зор ықыласына бөленіп, танымал тұлғаға айналды. 
Оның елдің ертеңі, халықтың үкілеген үміті саналатын студент жастарды ұлттық құндылықтарға 
тәрбиелеуде, шәкірттерді қазақ әдебиеті сынының тарихы, қазақ әдебиеттану ғылымының кәусар 
бұлағынан сусындатуға қосып жүрген үлесі де сүбелі.

Бір сөзбен айтқанда, ғалым-ұстаздың бүкіл өмірдегі мақсат-мұраты да  егемен еліміз үшін, 
ортақ отанымыз үшін қал-қадірінше қызмет етуге негізделген десек жаңылыспаймыз. Әсіресе, 
оның келер ұрпақтың тәрбиесіне деген адал ниеті, адамдық қасиеті кімді болса да тамсандырмай 
қоймасы анық. Сондықтан ел ортасында Жандос ағамыз секілді ұлағатты ұстаз, білікті ғалымның 
бары бағалы.

Қысқаша айтқанда, бүгінгі күні бүкіл жұртшылық, ғылыми-әдеби қауым кемеліне келіп, 
толып-толысқан Жандос Қожахметұлынан әлі де оқырманға қажетті ғылыми-cыни еңбектер береді 
деп күтеміз. 

Пайдаланылған әдебиеттер тізімі

ҒЫЛЫМНЫҢ ЕҢБЕК ТОРЫСЫ 

Жұмағұл С.Б., ф.ғ.д., профессор,
Л.Н.Гумилев атындағы 

Еуразия ұлттық университеті 

Есімі елімізге белгілі әдебиетші ғалым, филология ғылымдарының докторы, профессор 
Жандос Қожахметұлы Смағұлов соңынан қалың шәкірт ерткен ұлағатты ұстаз.Кең байтақ еліміздің 
түкпір түпіріндегі жоғары оқу орындары мен мәдени мекемелерде еңбек етіп жүрген толқынның 
алды ғылым докторы мен ғылым кандидаты, соңғылары ғылым магистрлері. Олардың әкесіндей 
қамқоршы бола білген осынау  арда азаматқа деген құрметтері шексіз.

Біздің де жоғары оқу орынында оқытушы болып қалуымыз бен ғылым жолына бет бұруымызда 
қадірлі ұстазымыздың қамқорлығы алабөтен. Үзеңгілес әріптестері мен сыралғы замандастары 
«Қарағандының Алтынсарині» деп риясыз көңілмен бағалаған Жандос Қожахметұлы Тұрсынбек 
Кәкішұлы сынды қазаққа мәшһүр ғалым,абыз ақсақалдың ұстаздық ұлағатын бойына сіңірген 
тұлға. 1994 жылы Е.А.Букетов атындағы Қарағанды мемлекеттік университетін қазақ тілі мен 
әдебиеті мамандығы бойынша бітірген соң филология факультетінің деканы Мұрат Кәрменұлы, 
профессорларЖандос Қожахметұлы, Задан Жұмағали қазақ әдебиеті кафедрасына оқытушылыққа 
қалуыма ақыл-кеңестерін берді.Оның алдында Арқа аймақтық жастарының «Замандас» газетінің 
редакциясындағы журналистік қызметімде қаламын деп «бұлқынғанымда»,«газеттен де қол үзбей 
жұмыс істей бергенің жөн» деп ағалық ақылдарын айтты. Ол кездері Қарағанды мемлекеттік 
университетінде Т.Қордабаев, Ә.Құрышжанов, З.Жұмағали, Қ.Нұрмаханов, Қ.Лекеров, Б.Кәрібаева 
сынды қазақ филологиясының небір марғасқалары еңбек ететін ді. Содан да болар қазақ әдебиеті 
кафедрасына оқытушылыққа қалуда жүрексінгенім рас.

Жандос Қожахметұлы қазақ әдебиеті кафедрасының меңгерушісі болып тағайындалғаннан соң 
«кандидаттық диссертация тақырыбы мен ғылыми жетекшілік мәселесін ойластырғанымыз абзал, 
Қазақ ұлттық универсиетіндегі ұстазым профессор Тұрсынбек Кәкішұлы басқаратын кафедрада 
ресми түрде бекітіп алғанымыз жөн» деп мен үшін бұлдыр әлемнің бағытын нұсқады. 

1990 жылдар Қазақстан тарихындағы өлалар кезең ді. Экономикалық қиындықтардан 
туындаған әлеуметтік жағдайлар жоғары оқу орындарыныңоқытушылар қауымын есеңгіретіп 
тастаған ды. Тиесілі еңбекақыныңуақытылы айлап қолға тимеуін айтпағанда, тіптен сол айлықтың 
орнына берілетін азық-түліктің өзіне көндіккен уақыттын. Міне, сондай қиын кезеңдері соңынан 
ерген жас шәкірттерін рухани және метериалдық тұрғыдан қолдаған бірден бір ұстазымыз біздің 
Жандос Қожахметұлы болатын. Иә, Алматы қаласына дейінгі жолымыздың ақшасын төлеп, 
қолымыздан жетектеп жүріп ұстазымызы Тұрсынбек Кәкішұлының ғылыми мектебінің шәкірттері 

